
Sanzberro kontseilariak Nafarroako Gobernuaren larrialdizko plana ezagutzera eman du abeltzaintza krisia dela eta 

Asteartea, 2007ko urriaren 9a. Landa Garapeneko eta Ingurumen Departamentuko kontseilariak gaur goizean Nafarroako Gobernuaren larrialdizko plana ezagutzera eman du, abeltzaintza sektoreko krisia dela eta, bereziki, pentsuen prezioetako igoerak eragin duena. Plan horrekin ustiaketak ez desagertzea eta ekonomia jarduera ez murriztea lortu nahi da, egoera horiek bideragarritasun ekonomikoko bestelako aukerak oso urriak diren zonaldetan erregistratzen direla kontuan hartuta. 

Sanzberro kontseilariak aipatu du laboreen prezioetako krisiak adierazi duela elikagaiak hornitzeko kanpoaldearen menpe egoteak arrisku larriak ekartzen dituela eta “gure lehen mailako sektoreak elikagai seguruak eta kalitate onekoak ekartzen dizkigula, ustiaketak ingurumena errespetatuz eta animalienongizateko baldintzekin erabiliz gero, komunitate mailan”. Adierazitako arrazoiez gain, (horien artean, esan bezala, Nafarroako landa zonaldeek bizirik irautearen helburua aurkitzen da), aipatu behar da Nafarroako Gobernuak “kontsumitzaile nafarrek izen handiko elikagaiak eskuratzen jarraitu ahal izatea nahi duela, hemen ekoiztuta, kalitate eta segurtasun berme handiekin”. 

Oro har, abeltzaintza sektoreari laguntzeko Landa Garapeneko eta Ingurumen Departamentuko plana bost taldetan egituratzen da, abeltzaintza mota guztietarako jarduera orokorrak, egoera larrienetan dauden ustiaketetarako laguntza zehatzak eta epe luzeagorako egiturazko laguntzak barne hartzen dituzten 18 neurrirekin. Hain zuzen ere, lehenengo taldeko neurriak abeltzaintza sektore orokorrari zuzentzen zaizkio eta fiskalitate murrizketan eta tasa murriztapenean oinarritzen dira. Bigarren taldea abeltzaintza sektore kaltetuenentzako zuzeneko larrialdizko laguntzetan datza (ardien eta txerrien ustiaketak, baita untxi-hazkuntza ere). Horri dagokionez, lehentasuneko ustiaketatzat katalogatutako edo Titulu Nagusiko Nekazaria den titularra duen motako ustiaketei emango zaizkie laguntzak. Laguntzak, gehienez, 3.000 eurokoak izango dira eta abenduan ordainduko dira. Aipatutako laguntzak 1.150 abeltzain baino gehixeagorengan aplikatu ahal izango dira. 

Neurrietako hirugarren taldea gutxietsitako zonaldetan eta mendian kokatutako abeltzaintza ustiaketei eta kalitate eta ingurumen kudeaketako konpromiso espezifikoak gain hartuko dituzten abeltzaintza ustiaketei zuzentzen zaie. Gutxietsitako mendi zonaldetako kalte-ordainari dagokionez, abeltzain bakoitzeko batezbesteko igoera, 2008 eta 2013. urteen artean, 450 eurokoa izango da urtero. 

Oro har, aipatu diren hiru ataletako neurri guztiak Nafarroako Gobernuaren bidez finantzatzen dira. 

Laugarren taldeko neurriek egiturazko izaera mantentzen dute eta ustiaketen lehiakortasun egoera hobetu eta aldaketen aurrean egokitzeko margen eta gaitasun handiagoa eman nahi dute. Kapitulu honetan honako laguntza neurriak hartzen dira barne: kalitate izendapenen laguntza neurriak (Nafarroako Arkumearen eta Nafarroako Txekorraren AGBa
), sustapen neurriak, abeltzaintza instalazio intentsiboetarako laguntza-ildo berri bat biosegurtasunean inbertsioak egiteko eta ingurumenean hobekuntzak sortzeko, ustiaketak modernizatzeko laguntzak (bertan aurrekontuaren %75 abeltzaintza ustiaketetan erabiltzen da) eta nekazaritza-elikadurako artisautzaren eta nekazaritzakoak eta nekazaritza-elikadurakoak ez diren jardueretako dibertsifikazioaren sustapena. Egiturazko neurriek, oro har, 15 milioi euroetatik gorako urteko diru-kopurua osatzen dute, abeltzaintza ustiaketei zuzenduta. 

Azkenik, abeltzaintza sektoreko krisiari aurre egiteko planaren neurrietako bosgarren taldeak administrazioen eta erakundeen arteko elkarrizketa eta bitartekaritza jarduerak hartzen ditu barne eta, besteak beste, NBP-ren laguntzen aurrerakinean eta albaiteroaren ziurtagiria kentzean datza. 

Planaren eduki xehakatua 

1- Abeltzaintza sektoreari laguntzeko neurri orokorrak:

Nahitaezko gastuak, tasak eta zergak murriztea:

· Hondakinak kudeatzeko planak: abeltzaintzatik eratorritako hondakinei buruzko foru araudiak 20 A.L.U. (Azienda Larriko Unitatea) baino gehiago dituzten abeltzainei hondakinak kudeatzeko plan bat egitera behartzen die 2008ko urriaren 1a baino lehen. Obligazio horrek 2.400 ustiaketari eragiten dio. Abeltzainei laguntzeko neurri gisa, Abeltzaintzako ITG-k zerbitzu hau eskainiko du 100 euroko prezio murriztu eta finkoan, batezbesteko 120 euroko aurreztearekin, ustiaketa bakoitzeko. Abeltzaintzako ITG-ren harpidedun diren abeltzainei dagokienez, urteko kuotaren barne sartutako zerbitzutzat joko da.

· Gidak eta animaliak lekuz aldatzeari eta krotaloak erosteari buruzko dokumentuak igortzearen tasak: Tasa horiek kobratzeari utziko zaio 2007ko uztailaren 1 eta 2008ko ekainaren 30 artean. Kalkulatu da horrekin 230.000 € aurreztuko direla. 

· Gorpuak jasotzeko aseguruak: abeltzainek ustiaketan hildako animaliak jaso eta desegin behar dituzte nahi eta nahi ez, baimendutako hondakin-kudeatzaile baten bidez. Landa Garapeneko eta Ingurumeneko Departamentuak bilketa aseguruen kontratazioaren ekarpena igoko du, 400.000 eurotan, abeltzainek ordaintzen duten tarifa egun ordaintzen ari direnaren erdia izateko. 

· Neurri Fiskalak: Gaur egun, nekazaritza eta abeltzaintza jardueretarako PFEZ kalkulatzeko erabilitako moduluek ez dute bat egiten ustiaketen errentagarritasunarekin. Moduluak murriztuko dira benetako errentagarritasunarekin bat eginez. Neurri hori Ekonomia eta Ogasun Departamentuarekin aztertu behar da, beraz ezin da bere eragin ekonomikoa balioetsi. 

2- Bereziki kaltetutako sektoretarako larrialdizko neurri espezifikoak.

· Zuzeneko laguntzak emango zaizkie ardiak, untxi-emeak edo ugalketarako txerri-emeak dituzten ustiaketei, Lehentasunezkotzat sailkatu badira Nafarroako Nekazaritza Ustiaketen Erregistroan edo bere titularra Titulu Nagusiko Nekazaria bada (ATP). Laguntza 7 €-koa izango da ardi bakoitzeko, 12 €-koa ugalketarako txerri-eme bakoitzeko eta 4 €-koa ugalketarako untxi-eme bakoitzeko. Ustiaketa bakoitzeko gehienezko zenbatekoa 3.000 €-koa izango da. Laguntzak minimis sistemaren bidez emango dira, Batzordearen 1860/2004 Araudiaren arabera. Kalkulatu da 1.150 abeltzaintza ustiaketa onuradun izan ahal izango direla, batezbesteko 1.850 euroko laguntzarekin ustiaketa bakoitzeko. Laguntzaren zenbateko osoa 2.125.000 €-koa da.

3- Gutxietsitako eta mendiko zonaldetako abeltzaintza ustiaketei laguntzeko eta kalitate eta ingurumen kudeaketako konpromiso bereziak gain hartuko dituzten abeltzaintza ustiaketarako laguntza neurriak. 

· Abeltzaintza estentsiboei aplikatzeko modulua zabalduko da. Horren eraginez, urteko laguntza 410.000 eurotan igoko da. 2008. eta 2013. urteen artean, 900 abeltzainari eragingo die eta ondorioz, urtean batezbesteko 450 € inguru jasoko dute. 

· 2008. urteko aurrekontuan, 1.500.000 euroko partida bat aurreikusi da sistema iraunkorreko ustiaketen aldeko laguntzak ezartzeko, ingurumen baldintza gehiagoko eta ziurtatutako ekoizpeneko konpromisoak euren gain hartzen badituzte. Laguntza hauek 2008. urtean jarri nahi dira abian, hala ere, ekoizpeneko araudi teknikoak sortzearen menpe daude. Ustiaketa onuradunak haragi-behiak, esne-behiak, ardiak eta zaldiak dituzten ustiaketa estentsiboak izango lirateke. 

(Aurkeztu diren neurri guztiak Foru Gobernuaren bidez finantzatuta daude. Oro har, 2 milioi eurotik gorakoak dira 2007. urteko zuzeneko laguntzetarako, 2,8 milioi euro 2008. urterako eta 2,3 milioi ondorengo urtetarako). 

4- Ustiaketen lehiakortasun egoera hobetzen duten eta aldaketei egokitzeko margen eta ahalmen handiagoa ematen duten egitura izaerako neurriak. 
· Kalitate izendapenen laguntza berezia: Sustapenerako aurrekontu zuzkidurak igoko dira Kontseilu Erregulatzaileen bidez: 400.000 euro 2007. urtean eta 800.00 euro 2008. urtean. 

· Nafarroako Arkumearen eta Nafarroako Txekorraren AGB-k laguntza publikoa izango du eta egungo diru-laguntzaren %50etik %80era pasako da. Proposamen honekin aurrekontu zuzkidurak 140.000 eurotik gorako igoera izango du. 

· %15etan baino gehiago igoko dira ICAN Elkarte Publikoak (Instituto de Calidad Agroalimentaria de Navarra) zuzenean burututako sustapen jardueretarako aurrekontu zuzkidurak. Hain zuzen ere, Nafarroako Arkumea eta Nafarroako Txekorra sustatzeko kanpainak indartuko dira. 

· Prezio eta Merkatuko Nafarroako Behatokia Aktibatzea. Aipatutako behatokiaren aldeko apustua egingo da, elikagai kateko kate-maila guztiak barne hartuta. 

· Kontratu egoera egonkorren sustapena. Hitzarmen bat ezarriko da PRODECASA elkartearekin (Asociación para la Promoción y Defensa de la Calidad y Seguridad Alimentaria) profesio arteko izaerako elkarte honek eragile eta kateko agente desberdinen arteko topaketa dinamizatu eta bide eman dezan. 

· Abeltzaintza instalazio intentsiboetarako laguntzen ildo berria, bioseguritatean eta ingurumen hobekuntzetan inbertsioak egiteko. 

· Teknika erabilgarri hoberenak definitzeko inbertsio pilotuak. 

· 2007-2013 Nafarroako Landa Garapeneko Programan aurreikusitako neurriak hartzea eta egokitzea: nekazaritza ustiaketak modernizatzea. 2007. urteko deialdian, laguntza publikoaren %75 baino gehiago abeltzaintza ustiaketetan edo mistoetan erabiltzen da. Hori 9 milioi euro baino gehiago da. Abeltzaintzaren krisi egoera dela eta, zenbait ustiaketek Hobekuntza Planetan aldaketa nabarmenak egin behar baldin badu, osagarrizko edo aukerako planak aurkeztu ahal izango du, emandako diru-laguntzan galerarik izan gabe. 

· Nekazaritza artisautza sustatzea.

· Nekazaritzakoak eta nekazaritza-elikadurakoak ez diren jardueren dibertsifikazioa sustatzea. 2008. urterako nekazaritza ustiaketen titularrei eta senitartekoei eta nekazaritza-elikadurako mikropyme-ei espezifikoki zuzenduriko laguntza-ildo berriak abian jarriko dira. 

· Abeltzaintza azpiegiturei zuzenduriko laguntzak gehitzea. Laguntza ildo hau hornituko da PDR-ean aurreikusitako eta aurtengo urtean erabilitakoak baino baliabide gehiagorekin, izan ere, prestatzen ari garen aurre proiektuan, partida honi emandako zenbatekoa 3.500.000 euroetara igoko da. Jarduera horiek estrategikotzat jotzen dira, abeltzaintza ustiaketen lehiakortasuna hobetzeaz gain, titularren bizi kalitatea hobetzen dutelako. 

Egiturazko neurri guztiek, oro har, abeltzaintza ustiaketei zuzendutako 15 milioi eurotik gorako urteko zuzkidura dute. 

5- Beste administrazio eta erakunde pribatuen arteko elkarrizketa eta bitartekaritza neurriak.

Abeltzaintza sektoreko finantza erakunde nagusiekin, Nafarroako Kutxarekin eta Nafarroako Caja Rural entitatearekin bilerak egin dira, abeltzaintza ustiaketetan ematen ari den krisi egoera kontuan hartzea oso garrantzitsua dela erakunde hauei adierazteko, kanpaina kredituak ezartzerakoan edo emandako kredituak berriz negoziatzerakoan. 

Era berean, Landa Garapeneko eta Ingurumen Departamentuak administrazio zentralari erreklamatu dio abeltzaintzari laguntzeko zeharkako neurriak hartzea, estatuak eskumena duen gaiei dagokienez. Hain zuzen ere, honako hau erreklamatu da: laguntzak erabat banatzea, 2007. urteko kanpainaren laguntzak aurreratzea, albaiteroaren ziurtagiria kentzea (hori dagoeneko lortu da) eta Nekazaritzako Gizarte Segurantzaren kuotak salbuestea edo murriztea. 

